
Che Rezidan Massachusetts,

Pwobableman ou te tande pale de maladi grip la (oubyen
influenza an angle) nan dénye ane ki sot pase yo, ansanm ak
enfomasyon sou ki moun ki ta dwe pran vaksen kont grip la
ak enkyetid yon pandemi grip ka rive. Kom grip la ka bay
kek enkyetid, gen bagay enpotan ou ka fé pou pwoteje tet ou
kont grip la, e pou prepare w pou swanye yon moun ki
genyen L. Yo te fé ti liv sa a pou ede w prepare w. Li
konsantre espesyalman sou koman pou w swanye moun
lakay ou le yo malad avek grip la.

Grip sezonyeye afekte moun chak ane. Yo ka swanye pifo
moun ki gen grip la lakay yo. Mezi byen senp yo dekri nan ti
liv sa a ka rann li pi fasil pou w swanye yon moun ki gen

gen grip la.

Pandemi grip la rive lé yon nouvo viris grip devlope ki
epapiye byen rapid epi enfekte anpil moun an menm tan.
Nou pa konnen kile yon pandemi grip ka rive. Men prepare
pou grip sezonyeye ap ede w anka yon pandemi ta rive. Nou
enkouraje w pou li ti liv sa a, swiv rekdmandasyon sa yo pou
prepare kay ou, kenbe ti liv sa a sou lamen anka w ta bezwen
1 pita.

Depatman sante Piblik nan Massachusetts ak patneé li nan
gouvénman an, ak moun nan swen sante ak nan planifikasyon
pou ka ijan ap prepare pou tout kalite ijans, tankou yon
pandemi grip ki ka afekte kominote w la. Nou remesye w
paske w pran tan pou prepare oumenm ak fanmi w pou grip
la, e le w fé sa, ou rann tout kominote a pi byen prepare.

Senseéman,

J&u M kL—‘
John Auerbach
Administrate, Massachusetts Department of Public Health (MDPH)

Enfomasyon sou jan pou
Swanye Grip la Lakay ou

Le w ap swanye yon manb fanmi ki gen grip la, li enpotan
pou w gen kék machaswiv. Yo te devlope ti liv sa a pou
ede w:

Jan pou prepare w pou grip sezonyeye ak pandemi grip,
Jan pou redwi risk pou oumenm ak 10t moun lakay ou
pran grip la,

Jan pou swanye yon moun lakay ou ki gen grip, epi

Pou konn ki lé pou w chéche konseéy ak swen medikal.

Ti liv sa a bay enfomasyon sou swanye manb fanmi ki gen
grip la. Li ka sevi tou pou swen w ka bay 16t moun nan zon
ak nan kominote kote w rete a.

Kisa Grip la ye?

Viris grip la ki enfekte moun chak ane lakoz grip sezonye.
Nan New England, dabitid sezon grip la komanse an
desanmb epi I dire jiska avril.

Sentom grip ki pi komen yo se:
Lafyev toudenkou
Fatig oubyen febles
Ko fé mal
Tous sek

KISA PANDEMI GRIP LA YE?

Pandemi grip ka rive |& yon nouvo viris grip
devlope. Pifdo moun pap gen yon defans kont li, sa
vle di ko pap ka lite kont nouvo viris sa a. Sa ka
pémét viris la epapiye soti sou yon moun ale sou
[ot byen fasil, e fé anpil moun nan lemonn gen
grip la. Yo rele sa yon grip pandemik. Gen twa pan-
demi ki te rive nan dénye 100 ane ki sot pase yo.
Pesonn pa konnen ki l& yon |6t pandemi ka rive.




Yon “enfeksyon nan trip” (7722/adi ki bay dyare ak vomisman) se
pa menm bagay ak grip la. Se pa viris ki bay grip la ki lakoz
enfeksyon nan trip. Se 1ot mikwob ki responsab.

Rim odiné diferan de grip la. Sentom ki pi komen yo se nen
bouche, estene, tous ak mal goj. Dabitid rim la mwen grav
pase grip la epi 1 pa komanse toudenkou.

Enfomasyon ki nan ti liv sa a se pou prevansyon ak swen
pou toulede grip seson ak pandemi grip la. Anpil nan swen
ou bay manb fanmi ou ki gen grip sezonyeye ap menm swen
w ap gen pou bay pou yon pandemi grip. Nan chak seksyon
nan ti liv sa a, w ap jwenn enfomasyon sou sa ki ka petet
diferan pandan yon pandemi.

POU JWENN KONSEY MEDIKAL

Ti liv sa a pa la pou | ranplase konsey medikal pwofesyonsel. Li
enpotan pou pale avek yon dokté sou kdman grip la ka afekte
oumenm ak manb fanmi ou baze sou bezwen sante ou. Nan |
tout ti liv sa a, nou pale de kontak ak dokte. Ou ka pale '
tou avek yon enfimyé oubyen nenpot 16t moun pwofesyonél
lasante ki swanye yon manb fanmi w.

Bezwen Swen Sante Espesyal

Si oumenm oubyen yon manb fanmi w gen yon maladi
kwonik tankou maladi sik, opresyon, maladi ke oubyen lot
bezwen swen sante espesyal, ou ta dwe tcheke avék yon

ENFOMASYON SOU JAN POU SWANYE GRIP LA LAKAY OU




dokté avan sezon grip la sou koman swen ou bay pou grip
la ka diferan. Mande dokte a ki sentom pou w siveye, ak
koman pou konnen ki le pou w cheche swen medikal.

POU PLIS ENFOMASYON

e Tcheke sit enténét Depatman sante Piblik nan Massachusetts
(MDPH Flu Website) nan www.mass.gov/dph/flu

e Telefone MDPH nan 617-983-6800 oubyen nan 888-658-2850

e Depatman sante nan zon kote w rete a

e Seksyon nan ti liv sa a ki gen Resous pou Moun ki Swanye
Grip la

Si w pa gen nimewo telefon depatman sante nan zon kote w
rete a, rele meri a pou konn koman pou antre an kontak
avek yo.

Prepare w

MDPH ak lot ajans lokal tankou depatman sante nan zon
kote w rete a ak lopital yo gen plan pou yo reponn a yon
pandemi grip. Ou dwe prepare w tou. Prepare w pou yon
pandemi ap ede w prepare w tou pou sezon grip la.

Plis moun ap tonbe malad pandan yon pandemi grip ke
pandan sezon abityel grip la. Sa vle di plis moun ap bezwen
swen medikal. Pandan yon pandemi, li gen dwa difisil pou
kontakte dokte w nan telefon oubyen pou fe aranjman pou
yon randevou. Biwo dokte yo, lopital, ak sal dijans yo ka
gen plis malad ke dabitid.

Pou rezon sa yo, li enpotan pou w pare pou swanye moun
lakay ou ki gen grip la e ki pa grav. Pale avek dokte w sou
koman ou ka prepare w si oumenm oubyen yon manb fanmi
ou vin gen grip la. Pale avek fanmi ou de grip la yon fason
pou yo konprann koman pou yo evite epi trete 1. Prepare kay
ou avek materyel yo konseye nan ti liv sa a. Kenbe ti liv sa a
sou lamen an ka w ta bezwen 1 pita. Devlope yon plan yon
fason pou oumen ak fanmi ou prepare .

Pou aprann plis sou koman pou devlope yon plan pou
fanmi ou, ale nan www.mass.gov/samh oubyen telefone
MassSupport nan 866-237-8274.

Jan pou Redwi Risk,
Redwi Posibilite pou | Epapiye

Koman Grip la Epapiye?

Leplisouvan grip la epapiye atrave ti gout likid (tankou
krache ak larim) ki sot nan bouch, nan nen ak nan goj. Sa
rive leé yon moun ki gen grip la touse oubyen esténe tou pre
yon lot moun (ant 3 a 6 pye). Pafwa moun konn vin enfekte
le yo touche yon bagay tankou yon manch pot oubyen yon
telefon yon moun ki gen grip la te touche, epi yo al manyen
bouch yo, nen oubyen zye yo apre sa.

Moun ki gen grip la ka epapiye 1 bay 1ot moun 1 jou avan yo
vin malad, e jiska 3 a 5 jou apre yo santi sentom yo. Timoun ki
gen grip la ka epapiye | bay lot moun 7 jou apre li vin malad.

SI YON PANDEMI RIVE

Jan pou anpeche yon pandemi grip epapiye li menm
jan ak jan pou anpeche grip sezonyeye epapiye.
Pandan yon pandemi, swiv konsey ki nan ti liv sa a.
Ofisyél nan zafe sante tou ka bay [6t mwayen pou
anpeche grip la epapiye. “Limite kontak pwoch ak
[0t moun” epi “Evite kontak ak I6t kominote” se
mwayen pou w pa gen twop kontak avek moun ki
gen grip la. Mwayen sa yo ka gen ladan yo féemen
lekol epi anile reyinyon piblik. Yo ka di w pou evite
foul epi pou travay lakay ou lé | posib.

Koman m ka evite grip la?

Pran mezi sa yo pou ede w evite grip la oubyen epapiye |
bay 1ot moun. Sa yo se bon abitid pou genyen ke moun ki
bo kote w yo malad ou pa.

1. Pran vaksen kont grip la

Meye fason pou anpeche grip sezonyeye se pou pran
vaksen chak ane. Tcheke paj 9 la pou plis enfomasyon sou
vaksen kont grip la.

JAN POU REDWI RISK, REDWI POSIBILITE POU L EPAPIYE

2. Mete men w sou bouch ou lé w ap touse oubyen
esténe

Itilize yon napkin lé w ap touse oubyen esténe. Jete napkin
nan touswit apre w fin itilize L.

Lave men w apré w fin touse oubyen esténe. Itilize savon ak
dlo tyed. Si pa genyen, itilize yon pwodwi pou netwaye men
w ki fet avek alkol (tankou Purell® oubyen youn nan sa ki
gen non magazen an sou li a).

Touse oubyen estene nan manch rad ou, pa nan men w, si w
pa gen yon napkin.

JAN POU LAVE MEN W AK SAVON AK DLO
Mouye men w avék yon ti dlo tyéd epi met savon sou
yo.

Fwote men w ansanm pou | kimen. Foubi tout pati
men w.

Kontinye fwote men w pou 15 a 20 segond.

Rense men w byen anba tiyo.

Seche men w avek yon sévyét oubyen napkin. Jete
napkin tousuit apre ou fin itilize I.

Yon moun ki malad pa dwe sévi avek menm sevyet

oubyen napkin [6t moun ap sevi.

Nan twalet piblik, seche men w avék napkin oubyen

sechwa. Si | posib, itilize napkin nan pou femen dlo a

pou men pwop ou a pa touche tét tiyo a.

JAN POU ITILIZE YON PWODWI POU NETWAYE MEN
Kl FET AVEK ALKOL

Mete pwodwi a nan pla yon men w.
Fwote | nan tout men w ak tout dwet ou jiskaske |
sech.

¥ Timoun piti bezwen sipévizyon lé y ap itilize pwodwi
pou netwaye men ki fet avek alkol. Epitou kenbe
pwodwi sa yo yon kote timoun pa ka jwenn yo. Li ka
danjre si timoun nan vale alkodl ki nan pwodwi sa a.



. Lave men w

Lave men se meye fason pou
anpeche mikwob epapiye.

Lave men w souvan pandan jounen
an, men espesyalman avan w pre-
pare oubyen manje yon bagay, apre
w fin al nan twalet oubyen chanje
kouchet sou yon timoun, epi avan
ak apre ou fin swanye yon moun ki malad.

Se pou asire timoun ou yo konnen ki jan pou yo byen
lave men yo imedyatman. Anseye yo pou yo chante
“Happy Birthday” 2 fwa pou asire yo pase ase tan ap
lave men yo.

. Limite kontak ak lot moun

Rete lakay ou si w malad.

Pa kite moun vin vizite w le w gen moun ki malad
lakay ou.

Moun ki gen grip la dwe rete nan yon chanm pou kont li
si sa posib, epi limite kontak li avek 1ot moun pou 5 ak 7
jou.

Pa sévi avek menm asyet, menm kiyé oubyen menm ve
ak lot moun.

. Netwaye kay ou

Netwaye veso ak rad avek dlo
cho ak savon. Si ou gen yon
machin pou lave veso, itilize |
pito.

Netwaye kote moun ki

malad la manyen avek yon
dezenfektan kay tankou Lysol®,
Clorox Clean Up®, oubyen
pwodui netwayaj ki make non
magazen ki fe I la sou li.
Netwaye kote tankou tab,
telefon, tab lanp, kontwolé pou
aparey elektwonik, kontwa,
manch pot, ak manch kabinet
nan kwizin ak nan twalet.




§ JAN POU NETWAYE AVEK KLOWOKS

E Ou ka itilize yon solisyon klowoks pou netwaye kay ou.
Yon solisyon klowoks se 1é w melanje yon galon dlo
avek yon tye gode klowoks. Pou itilize klowoks san
danje:
e Kenbe | kote pou timoun pa jwenn li.

® Pa janm melanje klowodks avek amonyak osnon [ot

pwodui yo pou netwaye kay.

Ouve fenet ak pot pou lé fre ka antre.

Mete gan kaoutchou (latex) oubyen an plastik ak linet

pou pwoteje zye w.

* Toujou swiv enstriksyon yo bay yo le w ap itilize
klowoks oubyen nenpot [0t pwodwi netwayaj.

Eske m dwe mete gan lé m ap swanye yon moun ki
gen grip la?

Si gen gan ou ka jete lé w fin sevi avek yo ki disponib, ou
ka itilize yo le w touche bagay ki sot nan ko yon moun (san,
krache, pipi ak poupou) ki malad. Pa bliye, gan pa ranplase
lave men. Jete gan yo touswit apré w fin sevi avek yo epi
lave men w. Pa janm lave oubyen resevi avek gan yo.

Eske m bezwen mete yon mask nan figi m Ié m ap
swanye yon moun ki gen grip la?

Pandan sezon anyél grip la, pifd moun ki an sante pa
bezwen mete mask (ki kouvri nen ak bouch yo).

Pandan sezon anyél grip la oubyen pandan yon pandemi,
moun ki gen sentom ki sanble avek sentom grip la (lafyev
ak tous) dwe mete yon mask nan figi yo epi lave men yo
avan yo gen kontak pwoch avék yon timoun piti, moun
aje, oubyen avek moun ki malad grav. Yo dwe fe sa
pandan 5 a 7 jou apre sentom grip yo a komanse. Sa
espesyalman enpotan pou fi k ap bay timoun tete.



¥ Si w deside pou itilize yon mask, gen bagay enpotan ou ta
dwe konnen.

Moun ki gen yon seri pwoblem sante kapab pa santi yo
alez le yo sevi ak mask.

Li empotan pou sevi ak mask korekteman. Li enpotan tou
pou mete 1, retire 1 epi jete 1 korekteman.

Lave men w apre w fin touche oubyen retire yon mask
paske li ka gen viris grip sou li.

Menm le w itilize yon mask, ou pa ka konte sou li selman
pou anpeche grip la. Ou dwe kontinye lave men w
souvan, met men w sou bouch ou le w ap touse epi evite
kontak pwoch ak foul moun.

MASK PANDAN YON PANDEMI

Si yon pandemi rive, li enpdtan pou tande enfomasyon nan
men ofisyel nan domeén sante sou kdman pou sévi avek mask
ak aparey respiratwa (mask ki kouvri nen ak bouch epi filtre
le ou respire a). Rekomandasyon yo ka chanje tou depan

de viris la ak sa k ap pase nan kominote a. Tcheke avek
depatman sante nan zon kote w rete a nan enténét la nan
www.mass.gov/dph/flu, oubyen rele Depatman Sante

Piblik nan Massachusetts (MDPH) nan 617-983-6800 pou

plis enfomasyon.

Vaksen kont Grip ak Lot Medikaman

Ki sa vaksen kont grip ye?

Yon vaksen ede ko w pwoteje tet li kont
yon maladi. Gen 2 kalite vaksen kont
grip sezonye: vaksen kont grip la
(dabitid yo bay li nan bra avék yon
sereng) ak vaksen kont grip yo flite nan
nen an (yo bay li tankou yon espre ou
rale nan nen w).

Vaksen se meye fason pou pwoteje tet ou
kont grip sezonyeye. Pran yon vaksen pa
ap ba w grip la oubyen nenpot 1ot kalite
maladi. Pou konnen koman pou jwenn




vaksen kont grip sezonyeye an, kontakte yon dokté oubyen
depatman sante nan zon kote w rete a. Ou ka tcheke
flu.masspro.org oubyen rele 866-627-7968 pou jwenn klinik
piblik ki tou pre kote w rete a. (Pa tape “www” le w ap tape
adres sit entenet la.)

Ki moun ki ta dwe pran vaksen kont grip sezonyeye an?

Pifo granmoun ak timoun, eksepte tibebe ki gen mwens
pase 6 mwa ta dwe vaksinen pou redwi chans yo pou yo
gen grip la. Pou kék moun, li espesyalman enpotan pou yo
pran vaksen kont grip la chak ane:

Moun ki gen gwo risk pou yo gen konplikasyon grav lé
yo gripe (tankou granmoun aje, jen timoun oubyen fi
ansent), ak

Moun ki abite oubyen ap swanye moun ki gen gwo risk
pou yo gen konplikasyon grav.

VAKSEN PANDAN YON PANDEMI

Vaksen kont grip sezonyeye an pa bay pwoteksyon kont
pandemi grip la. Pandemi grip la se yon nouvo fom grip la li
ye. L ap pran tan pou yo fe yon vaksen ki pwoteje moun
kont nouvo viris la. Moun ap pran vaksen an pa etap jan
otorite zafe sante piblik fikse Ié vaksen an vin disponib.

Pandan yon pandemi, MDPH ak depatman sante nan zon
kote w rete a ap bay enfomasyon sou vaksen nan televi-
zyon, nan radyo, nan jounal lokal yo ak nan enténet. Pou
enfomasyon ki pi resan, tcheke www.mass.gov/dph/flu.

Ke vaksen kont grip la disponib ou pa, ou ka itilize anpil ot
mwayen enpotan yo dekri nan ti liv sa a pou evite grip la.

Kisa medikaman kont viris yo ye?

Pafwa yo itilize medikaman kont viris pou yo trete grip la.
Yo ka redwi tan moun rete malad pa 1 osnon 2 jou. Yo fe
moun gen mwens chans pou yo epapiye grip la bay lot
moun tou. Men, ou dwe pran medikaman kont viris la pa
pita pase 2 jou apre w vin malad pou 1 ka bay rezilta. Se yon
dokte ki dwe preskri medikaman kont viris la.

Pifo moun ki an sante pa bezwen medikaman kont viris pou
grip sezonyeye. Medikaman kont viris ka pi bon pou moun
ki gen gwo risk pou yo gen konplikasyon grav avek grip la.
Tcheke avek yon dokte si w gen kesyon sou eéske oumenm
oubyen manb fanmi ou bezwen medikaman kont viris.

MEDIKAMAN KONT VIRIS PANDAN YON PANDEMI
Rekomandasyon yo ka chanje pandan yon pandemi.
MDPH ap bay enfdmasyon pi resan sou jan pou sévi ak
medikaman kont viris epi ki moun ki ta dwe itilize yo.

Eske gen 16t vaksen ki disponib?

Nemoni se yon konplikasyon grav grip la. Meye fason pou
anpeche yon kalite nemoni ki komen, se pran vaksen kont li.
Yo rele vaksen an vaksen nemokok (pneumococcal vaccine
an angle). Pami moun ki ta dwe pran vaksen ou jwenn:

Timoun ki nan laj ant 2 a 24 mwa
Granmoun ki gen 65 an oubyen pi plis
Moun ki gen laj ant 2 a 64 an ki:
Gen gwo pwoblem sante kwonik
Gen sistem defans yo feb

Konsilte yon dokté pou ka konnen si oumenm oubyen manb
fanmi ou ta dwe pran vaksen nemokok.



Kisa pou w Siveye, Kisa
pou w Fe

Pifo moun ki gen grip la vin gen lafyeév, tous sek, ko fe mal,
mal goj, maltet ak gwo fatig oubyen febles toudenkou.
Dabitid lafyev ak ko fé mal la dire 2 a 3 jou, epi raman li
dire plis pase 5 jou. Tous la, fatig ak febles la ka dire pi plis.
Kek moun ki gen grip la ka santi yo fatige oubyen yo feb
pendan 2 semeén oubyen plis apré lafyev la sispann.

Seksyon sa a bay plis enfomasyon sou sentom grip la,
koman pou w swanye yon manb fanmi ki gen grip la, ak
koman pou w konnen ki le pou w chéche konsey oubyen
swen medikal.

SI YON PANDEMI RIVE

Swen w bay yon moun ki malad avék pandemi
grip la se menm w bay yon moun ki gen grip
sezonye an.

Kijan pou Swanye Moun ki Gen Lafyev

Lafyev se le tanperati ko pi wo pase tanperati nomal ko a.
Se sentom grip la ki pi komen. Menm le lafyév ka fé
moun enkyete, li ede ko a lite kont enfeksyon, e dabitid li
pa danjre.

Yon moun ki gen grip la souvan gen yon tanperati ki monte
byen rapid, li monte jiska 101°-104°F nan 12 a 24 édtan.
Lafyev la ka fe ale retou, espesyalman si w pran medika-
man pou trete 1. Dabitid lafye grip la bay dire 3 a 5 jou.

Ki Lé ak koman pou swanye lafyév

Nenpot moun ki gen plis pase 6 mwa daj, ki gen yon lafyév
ki pi ba pase 101°F probableman pa bezwen trete lafyev la,
amwenske li pa alez. Men kek bagay ou ka fe pou kenbe
yon moun ki gen lafyev alez:

KISA POU W SIVEYE, KISA POU W FE

Kenbe chanm nan fre.
Fé moun nan pote rad ki leje.

Ankouraje moun nan bwe likid tankou dlo oubyen ji fwi
rafrechi. Tcheke paj 19 la pou jwenn plis enfomasyon sou
koman pou si moun nan bwe ase.

Pase yon sevyet mouye ak dlo tyed sou ko moun nan si:

Tanperati ko I monte pi wo pase 104°F
L ap vomi epi | pa ka pran medikaman
Te gen yon kriz malkadi lafyev la te koze nan pase

¥ Pa itilize dlo fret, li ka bay frison epi fe lafyev la vin pi wo.

¥ Pa itilize alkol pou eseye bese tanperati kd yon moun. Po

moun nan ka absobe alkol e sa ka koze pwoblém sante,
sitou nan timoun.

Si moun nan pa aléz, li ka pran medikaman pou desann
lafyev. Itilize medikaman ki bon pou laj moun nan epi swiv
enstriksyon ki sou etiket la avek anpil prekosyon.
Medikaman sa yo san danje epi yo efikas si w swiv
enstriksyon yo:

Acetaminophen, tankou Tylenol® oubyen kalite ki gen
non magazen ki fe I la souli a

Ibuprofen, tankou Advil®, Motrin®, oubyen kalite ki gen
non magazen ki fé 11a sou li a

Aspirin, tankou Bayer® oubyen kalite ki gen non magazen
ki fe 1 la sou li a pou granmoun selman

Pa janm bay yon moun ki gen mwens pase 19 an daj aspirin
amwenske yon dokte rekomande w pou fe sa.

I Kenbe tout medikaman kote timoun pa ka jwenn yo.



Koman pou w pran tanperati

Gen diferan fason pou pran yon tanperati tou depan de laj
moun ki malad la.
Tibebe jiska laj 3 an: Pran tanperati a avek yon temomet
rektal (nan deye).
3 - 5 an: Pran tanperati a nan deye, nan zorey oubyen
anbabra.
5 an oubyen pi plis: Pran tanperati a oral (nan bouch)
pou yon rezilta ki pi egzak. Ou ka pran tanperati a
anbabra oubyen nan zorey tou.

Keélkeswa le w ap pran tanperati ko yon moun, li enpotan
pou sonje bagay sa yo:
Toujou netwaye yon temomet ak savon epi dlo avan epi
apre ou itilize L.
Chak fwa ou pran yon tanperati, make le a, nivo tanperati
a, ki kote w te pran tanperati a, ak kalite ak kantite
medikaman ou te bay (si w te bay medikaman).
Si moun ki malad la ap pran medikaman pou I bese
lafyev la, pran tanperati ko 1 avan 1 pran pwochen doz
medikaman an.
Vale tan ou pran pou mezire tanperati depan kalite
temomet ou itilize a. Li enstriksyon konpayi ki fe
témomet la pou jwenn detay.

¥ Pa janm kite yon moun pou kont li pandan w ap pran
tanperati li.

! Pa itilize ttmomet a meki. Si w gen yon témomet a meki,
kontakte depatman sante nan zon kote w rete a pou yo ka
di w koman pou jete 1 yon fason ki san danje.

NIVO TANPERATI KI NOMAL
e Rektal (nan déye): 97.9° — 100.3°F
* Nan zorey: 96.4° — 100.4°F
® Nan bouch: 95.9° — 99.5°F
Anbabra: 94.5° — 99.1°F

KOMAN POU PRAN YON TANPERATL: Nan: Parenting Corner Q&A: Fever.
Yo te jwenn enfomasyon sa a le 10 Oktob, 2007, nan sit entenet American
Academy of Pediatrics (Akademi Pedyatri Ameriken):

14 http://www.aap.org/publiced/BR_Fever.htm



Pou kek moun ki aje, sa yo konsidere kom yon “tanperati
nomal” ka diferan pou 16t moun. Granmoun aje ka ap pran
medikaman tankou aspirin, ibuprofen, oubyen acetamino-
phen regilyeman, e medikaman sa yo ka bese tanperati ko a.
Gen 2 fason ou ka deside kisa yon lafyev ye pou yon moun
ki aje anpil:

Yon ogmantasyon 2°F osnon plis pase “tanperati nomal” li.

Yon tanperati oral ki plis pase 99°F.

Tanperati rektal (nan déye)

1. Mete yon ti kal librifyan tankou Vaseline®, nan pwent
yon temomet rektal dijital.

2. Mete timoun nan kouche sou vant sou janm ou oubyen
sou yon bagay ki fem. Mete men w sou senti timoun nan
pou kenbe L

3. Avek lot men an, mete temomet la antre mwatye e yon
pous nan twou deye timoun nan. Pa mete temomet la pi
fon pase sa. Kenbe temomet la an plas byen lach avek 2
dwet, kenbe de bo deye timoun nan ak men w.

4. Kenbe téemomeét la an plas pou kantite tan ki nan
entriksyon konpayi ki fe 1 la oubyen jiska ou tande yon
son.

Tanperati nan Zoréy

1. Itilize yon temomet ki fet espesifikman pou pran
tanperati nan zorey.

2. Tou dousman rale pati anle zorey la al deye epi monte 1.
Sa ap fe kanal zorey la vin dwat epi lap rann li pi fasil
pou byen mete témomet la.

3. Mete temomet pou pran tanperati nan zorey la tou
dousman nan kanal zorey
la jiskaske li byen an plas.

4. Kenbe bouton an pou
kantite tan ki ekri nan
entriksyon konpayi ki
fella.

Tanperati Oral (nan bouch)
1. Pa kite moun nan bwe oken likid pou omwen 15 minit
avan yo pran tanperati 1.

2. Mete temomet la anba lang moun nan nan direksyon
deéye bouch li. Mande moun nan pou | femen bouch li epi
pou 1 pa mode téemomet la.

3. Kenbe témomet la pou kantite tan ki ekri nan entriksyon
konpayi ki fe 1 la.

Tanperati anbabra

1. Mete pwent yon temomet oral oubyen yon temomet
rektal dijital anbabra moun nan.

2. Kenbe bra 1 byen sere kont kof lestomak li pou apepre
yon minit, oubyen jiskaske w tande “son” an.

o= Ki Ié pou rele yon dokté

Cheche ed medikal ijan si yon moun gen difikilte pou 1
respire, doulé nan kof lestomak, gwo vosmisman san rete,
oubyen 1 gen konfizyon oubyen 1 pedi konesans.

Timoun ki gen mwens pase 5 an daj

Laj Rele yon dokté si timoun ou a gen lafyév...
Ki gen mwens 100.4°F oubyen pi wo, menm si | parét
ga_se 3 mwa konplétman an sante otreman

aJ

Ki ant 3 mwa  102°F oubyen pi wo, menm si | paréet
ak 2 an daj konplétman an sante otreman

Kiant2a5 102°F oubyen pi wo
an daj oubyen
Si lafyev la dire plis pase 3 jou, oubyen ou
konsene pou fason timoun nan ap aji.

| GO o e




Timoun ki gen 5 an oubyen pi plis ak granmoun

Rele yon dokte si moun ki gen lafyév la gen nenpot nan
sentom sa yo:

Yon lafyev 104°F oubyen pi wo ki pa desann 2 edtan apre
ou bay tretman lakay la

Nenpot lafyev ki dire plis pase 3 jou

Li pa bwe likid oubyen 1 vomi 1 le li fin bwe 1

Gwo chanjman tanperaman ak nan jan li eveye

Kriz malkadi (zye ap bat san rete, tranble, oubyen moun
todye)

Sentom ki amelyore pandan 24 edtan epi ki vin pi mal
apre sa, avek plis lafyev ak tous

Kontinye “aji tankou 1 malad” apre lafyév la desann

Je vin sansib a limye ki klere anpil

Kou red oubyen doule le 1 koube tet al devan

Gwo maltet

Gratel dwol sou po

Gwo goj anfle

Pa fé mye nan 3 a 5 jou

Nenpot 1ot sentom dwol oubyen enkyetid

Nenpot maladi kwonik li te deja genyen ki vin pi mal

Jan pou Swanye Moun
ki Gen yon Tous

AN

Yon tous “sek” se yon tous kote pa
gen okenn rim ki soti le w touse. Se
yon sentom komen grip la.

Bwé anpil likid

Likid kle (tankou dlo oubyen dlo
bouyon kle), ji, te ki pa gen
kafeyin, ak soup cho se bon chwa
pou soulaje tous. Evite alkol,
kafeyin ak fimen sigaret, yo ka fe
sentdm yo vin pi mal.




MEDIKAMAN POU TOUS

Medikaman yo vann san prespriksyon pou tous ak grip ka
soulaje tous ak l6t sentom, men yo pa trete viris ki bay yo a.
Medikaman pou tous ak rim ka koze efé segondé grav kay
timoun. Pa bay timoun ki gen mwens 2 an daj medikaman pou
tous ak rim.

E.«,g
s

Medikaman sa yo ka bay moun ki fé tansyon, sik oubyen
maladi ke pwoblém grav. Pou timoun ki nan laj 2 a 6 an,
timoun ki pi gran ak granmoun, swiv enstriksyon ki make sou
bwat medikaman an avek anpil prekosyon. Si w gen nenpot
kesyon, pale avek dokté w.

Pran repo

Moun dwe rete lakay yo e pa al travay si yo gen yon move
tous oubyen yo santi yo soule akoz medikaman pou tous
yo. Sa ap ba yo yon chans pou yo repoze yo. Sa ap diminye
chans tou pou yo ta epapiye maladi bay 1ot moun.

Regle tanperati chanm nan ak nivo imidite a

Kenbe tanperati chanm nan konfotab. Si le a sek, yon
aparey pou imidifye lé a oubyen pou kenbe chanm nan fre
ka ede w.

Kalme goj la

Gargare dlo sel tyed plizye fwa pa jou (1/2 ti kiye sel
melanje nan yon veé dlo 8 ons), bwe dlo sitwon tyed avek
siwo myel oubyen itilize siret pou mal goj ka ede kalme yon
mal goj epi soulaje yon tous.

+ Ki lé pou rele yon dokte

Cheche éd medikal ijan si yon moun gen difikilte pou 1
respire oubyen 1 gen doule nan kof lestomak.

Granmoun ak jenn timoun

Pifo tous amelyore nan youn oubyen 2 semen. Men rele yon
dokté touswit si moun ki malad la gen nenpot nan sentom
sa yo:



Doulé nan kof lestomak, espesyalman lé 1 touse oubyen le
1 rale yon gwo souf

Pwoblém pou 1 respire, souf kout, oubyen difikilte pou 1
respire lé 1 ap repoze

Rim vet, koulé rouy oubyen ki gen san le 1 touse

Tous ki dire plis pase 7 a 10 jou

Timoun Piti
Rele yon dokte si yon tibebe:
Gen yon tous ki dire plis pase 1 semen
Gen pwoblém pou 1 respire
Pedi apeti epi refize manje
Vomi souvan le 1 ap pede touse
Paret tré chimerik
Paret toujou gen domi oubyen gen difikilte pou I reveye

Bwe Ase

Lé moun pedi plis likid pase sa yo bwe, yo vin dezidrate.
Timoun piti ak timoun ka vin dezidrate pi fasil pase
granmoun akoz yo pi piti. Granmoun aje yo ak moun ki
gen kek maladi gen plis risk.

Siy dezidratasyon leje oubyen modere

Santi w pi swaf

Bouch ou sech anpil

Pipi mwens oubyen pipi w pi nwa
Ti toudisman oubyen tet vire
Maltet

Lot siy dezidratasyon nan tibebe
ak timoun

Vin mwen aktif
Mwens dlo sot nan zye yo le yo kriye




Pati mou nan tét timoun vin fon

Mouye mwens kouchet pase jan li abitye, oubyen pwa
kouchét mouye yo mwens ke dabitid

Gwo dezidratasyon grav (pa gen ase likid

nan ko a) se yon ijans medikal. Yon moun ki
dezidrate anpil ka bezwen likid nan venn
(atrave yon zegwi nan bra) nan yon klinik
oubyen nan yon lopital. Pandan w ap tann éd
medikal, kontinye bay moun nan bwe likid
souvan.

Koman pou anpeche epi trete dezidratasyon

Moun ki malad la ta dwe bwe anpil dlo, ji fwi ak ji legim,
soup ak dlo bouyon, ak bwason tankou Gatorade® oubyen
kalite sa ki gen non magazen ki fe 1 la make sou li a (pou
granmoun) ak Pedialyte® oubyen kalite sa ki gen non
magazen ki fél la make sou li a (pou timoun). Evite kafeyin
ak alkol.

Ankoukraje moun ki malad la pou 1 bwe ti kantite likid
souvan. Voye zye w sou moun ki malad la kom dezydrata-
syon ka rive byen rapid, espesyalman pou jén timoun.
Dabitid grip pa bay granmoun dyare, men pafwa li ka bay
timoun dyare. Moun ki gen dyare bezwen likid ki gen ase
sel ak sik. Tibebe ak timoun piti ki nan tete ta dwe kontinye
pran tete. Pou timoun ki pa nan tete, Pedialyte®, Ceralyte®,
ak Oralyte® tout gen ase sel ak sik ladan yo. Sa yo se meye
likid pou bay timoun ki gen dyare.

o= Ki Ié pou rele yon dokté

Cheéche ed medikal ijan si moun ki malad la gen nenpot
nan sentom sa yo:

Difikilte pou I respire
Rechiya anpil oubyen toujou ap domi (nan timoun piti ak
timoun)

Chimerik anpil, vin mwen aktif,
chanjman nan fason 1 pale, konfizyon
oubyen vin pedi konesans (nan
granmoun ak timoun piti)

Feblés nan manm ak ké a bat vit

Rele dokte w touswit si moun ki malad la: 7

Santi 1 swaf anpil s, b

Bouch li oubyen anndan nen 1 sech anpil, oubyen po I pa
retounen nan eta nomal li si w penche 1 tou dousman

Pa pipi anpil oubyen 1 pa pipi ditou
Pedi pwa

Ke bat vit

Li kagou

Pati mou nan mitan tet li vin fon

Veye moun ki malad la avek anpil prekosyon pou we si
dezidratasyon an pap vin pi mal. Rele dokte w si gen siy
dwol ki konsene w.

Jan pou Rann Moun ki Gen Grip la Alez

Li nomal pou moun ki gen grip la gen ko fe mal, maltét, yon
mal goj, nen bouche epi pou yo santi yo feb epi yo fatige.

Ko fe mal ak Iot malez

Ede yon manb fanmi ki malad chanje pozisyon nan kabann
le I reveye. Moun ki ka leve nan kabann yo ta dwe fe yon ti
mache nan chanm yo 2 a 3 fwa pa jou.

Medikaman tankou acetaminophen (tankou Tylenol®
oubyen kalite sa ki gen non magazen ki fel la make sou li a)
ak ibuprofen (tankou Advil®, Motrin®, oubyen yon kalite ki
gen non magazen ki fel la make sou li) ka soulaje maltet
oubyen ko fe mal ki mache avek grip la. Granmoun ka

pran Aspirin (tankou Bayer® oubyen yon kalite ki gen non
magazen ki fel la make sou li a). Itilize medikaman ki bon
pou laj moun nan epi swiv enstriksyon ki make sou yo a
avek anpil prekosyon.

Kreye yon atmosfe trankil, ki kal pou moun ki malad la ka
repoze | ak detann li. Pafwa moun nan ka gen fwison e lot
fwa menm li ka santi 1 tré cho. Se pou gen dra leje disponib
yon fason pou 1 ka kouvri oubyen dekouvri tou depan

de jan 1 bezwen Abiye jén timoun avek rad ki pa sere yo,
pijama konfotab ki pémet ajoute oswa retire rad selon jan
timoun nan santi L.

Konjesyon nasal (nen bouche)

Pafwa yon nen bouche se yon sentom grip la. Ka gen rim
kle ka p sot nan nen moun nan tou (nen larim). Men nen
bouche oubyen nen k ap koule larim pi komen avek rim ak
aleji pase grip la.

Fason pou ede nen bouche

Bwe anpil dlo, ji, te oubyen soup. Tcheke paj 19 la pou
jwenn plis enfomasyon sou bwe ase likid.

Itilize yon aparey pou imidifye le a oubyen dlo cho nan
douch oubyen ben dlo cho pou ede kenbe nen an ak goj la
imid.

Itilize ti bann pou respire, yo vann yo nan pifo famasi
pou ede moun ki malad respire nan nen pi fasil. Swiv
enstriksyon ki make sou bwat medikaman an avek anpil
prekosyon. Yo pa rekomande ti bann pou respire pou
timoun ki gen mwens pase 5 an.

Itilize ti ponp flite oubyen dlo sel pou jenn moun ki gran
ak pou granmoun.

Fe moun nan chita dwat oubyen kenbe tet li leve. Ou ka
mete liv anba béso ak tet kabann timoun nan pou leve 1
yo yon ti kras.

Pésonn pa dwe fimen nan kay la le gen yon moun ki
malad.

Si yon timoun ki gen nen 1 bouche gen difikilte pou 1 tete
oubyen pou | pran yon bibon, ou ka eseye netwaye nen 1
avek yon ti ponp an kawotchou avan w ba 1 manje. Pou
larim ki epé yo, yon dokteé ka rekomande pou itilize gout
dlo sél nan nen.



ITILIZE YON TI PONP AN KAWOTCHOU
® Peze pati an kawotchou ponp lan dabo.

e Foure ti pwent an kawotchou a anndan youn
nan twou nen yo tou dousman. g

e Lache ponp lan tou dousman. )
* Netwaye | chak lé w fin sévi avék li. '

Medikaman pou nen bouche

Remed pou debouche nen tankou Sudafed® oubyen
Contac® ka soulaje granmoun ak nen bouche. Timoun pa
dwe pran medikaman pou debouche nen. Yo pa bay bon
rezilta nan timoun, e yo ka gen efe segonde grav.
“Antihistamines” tankou Benadryl® oubyen Claritin® ka
redwi kantite larim ki sot nan nen granmoun. Pa itilize
“antihistamines” pou timoun amwenske yon dokte
rekomande yo.
Medikaman pou aleji ak rim gen anpil engredyan e yo ka pa
ede telman. Yo ka danjre tou pou jén timoun. Se pou toujou
swiv enstriksyon ki make sou bwat medikamn an avek anpil
prekosyon. Si w gen nenpot kesyon, pale avek dokte w.

o Ki le pou rele yon dokte

Timoun
Rele yon dokte si timoun yo gen nenpot nan sentom sa yo:

Difikilte pou I pran tete, pran yon bibon oubyen pou I
bwe.

Difikilte pou I respire. Respirasyon an ka vin pi rapid
pase nomal. Timoun nan ka sanble 1 ap fé anpil zefo pou 1
respire. Yon timoun piti oubyen yon jen timoun ka bese
epi koube devan yon ti kras pou 1 respire pi fasil.

Chanjman nan konpotman tankou pa ka rete trankil,
enkyetid ak chimerik. Toutotan respirasyon an ap vin pi
difisil, yon timoun ka vin soule epi santi | ajite pafwa.

Chanjman nan koule po.

Jen moun oubyen granmoun
Rele yon dokte si moun ki malad la gen nenpot nan sentom
sa yo:
Arebo zye | oubyen nen 1 ap fe 1 mal, li wouj oubyen li
anfle
Pwobléem pou we
Doulé nan sinis oubyen gwo maltet
Sentom ki dire plis pase 7 a 10 jou
Nenpot pwoblém pou respire
Two ajite
Larim ki vin epé oubyen chanje koule
Aktivite limite pandan plis pase 2 semen
Gwo febles toudenko oubyen fatig
Pedi pwa toudenkou san 1 pa planifye pou sa
Konfizyon oubyen vin mwen eveye

Alimantasyon lé Moun Gripe

Li toujou enpotan swiv yon rejim ki bon pou lasante, men
sitou pandan sezon grip la. Si w an sante, w ap plis kapab
lite kont grip la.

Pou rete an sante, manje manje ki soti nan chak gwoup
manje sa yo chak jou:
Grenn (tankou pen, diri ak avwann)
Legim (tankou leti, epina, kawot, mayi, pomdete, pwa vet
ak tomat)
Fwi (tankou pom, zoranj, fwi sovaj, rezen, melon ak fig mi)
Pwodwi ki gen let (tankou lét ki pa gen anpil gres oubyen
let ki pa gen gres ditou, fwomaj ak yogout)
Vyann ak pwa (tankou bef ki pa two gra, poule, kodenn,
kochon, ze, pwason, ak pwa)
Ale nan www.mypyramid.gov nan Entenet la pou jwenn
enfomasyon pi detaye sou manje ki bon pou lasante. Si yon
manb fanmi an gen bezwen swen sante espesyal oubyen
gen pou swiv yon rejim, mande dokte 1 ki manje ki pi bon
pou li.



Likid yo konseye pou bweé Ié moun gripe

* Dlo

* Dlo bouyon cho (ki pa gen anpil sel)

* Soup poul

¢ Ji fwi pi (san yo pa ajoute sik ladan yo) tankou ji pom ak
ji zoranj

Jilegim

Te ki pa gen kafeyin

Dlo cho melanje avek sitwon ak siwo myel

¢ Peze souse jele oubyen Jello® pou timoun ki refize bwe
likid

Se pou asire w bwe anpil likid, amwenske dokte di w

otreman.

Manje yo konseye pou manje pou grip la

Si yon moun santi 1 malad anpil, bal manje leje ki fasil

pou dijere. Li ta dwe manje souvan epi an ti kantite. Manje
tankou avwann, pen griye, sos pom oubyen diri bay bon
rezilta.

Prepare Tet ou,
Prepare Kay ou

SR o BT RBEERF

PREPARE POU PANDEMI GRIP

Ou ka prepare pou yon pandemi grip kounyea. Paske
anpil moun ap malad an menm tan pandan yon
pandemi, magazen yo ka fémen oubyen yo ka pa
gen anpil nan kek bagay. Kenbe ase materyél sou
men avan yon pandemi rive. Sa ede tou nan ka ta
gen lot ijans, tankou yon gwo tanpét néj ak siklon,
epi | ap ede w prepare kay ou pou sezon grip la.

Yon Lis Materyel

Kenbe materyel sa yo lakay ou. Yo itil le w ap swanye yon
moun ki gen grip la. Ou ka jwenn anpil nan materyel sa yo
nan maket, nan boutik oubyen nan famasi.

d Savon pou lave men

1 Pwodwi pou netwaye men w ki fet avek alkol (tankou
Purell® oubyen youn nan sa ki gen non magazen ki fe 1
la sou li a)

d Medikaman yo
Acetaminophen (tankou Tylenol® oubyen kalite ki gen
non magazen ki fel la sou li a) oubyen ibuprofen
(tankou Advil®, Motrin®, oubyen kalite ki gen non
magazen ki f el la sou li a)
Aspirin (tankou Bayer® oubyen kalite ki gen non
magazen ki fe 11a sou li a) pou moun ki gen 19 an daj
oubyen pi plis
Medikaman pou tous ak rim (pou timoun ki nan laj 6
an oubyen pi plis ak pou granmoun)
Siret pou souse pou mal goj
Yon kiye pou mezire medikaman oubyen yon konngout
pou rann li pi fasil pou bay kantite medikaman likid ou
dwe bay la, espesyalman pou timoun. Ou pa ta dwe
itilize kiye odiné paske yo pa mezire byen.

¥ Tcheke dat ekspirasyon medikaman lakay ou regilyeman.
Jete nenpot medikaman ki ekspire.

PREPREPARE TET OU, PREPARE KAY OU

1 Temomet pou tcheke tanperati ko

Ou ka bezwen diferan kalite temomet tou depan de laj
moun ki lakay ou.

1 Likid tankou dlo, ji fwi ak ji legim, soup ak dlo bouyon,
ak bwason tankou Gatorade® oubyen kalite sa ki gen
non magazen ki fe I la make sou li a (pou granmoun) ak
Pedialyte® oubyen kalite sa ki gen non magazen ki fe 1la
make sou li a (pou timoun).

L

Manje ki fasil pou dijere (tankou avwann, sos pom ak
diri)

Dezenfektan pou netwaye kay

Napkin pou netwaye ak bagay pou lave men

Sache fatra pou mete anndan poubel

Papye pou ekri ak plim oubyen kreyon

I N N N I

Yon rezev manje espesyal, medikaman, oubyen ekipman
oumenm oubyen manb fanmi ou bezwen poutet nenpot
maladi kwonik

Swen pou Moun k ap Swanye Moun

L e wap swanye yon manb fanmi ki malad, ou ka santi w
enkyete oubyen pe. Ou ka vin pa ka fe aktivite ou te konn fe
chak jou. Ou ka gen chanjman nan fason w domi ak manje,
ou ka bliye pi souvan, gen mwens entere nan aktivite
nomal, epi santi w pi chimerik epi gen mwens pasyans.

Pou konseve fos ou ak kapasite pou swanye 1ot moun, li
enpotan pou:

Swiv yon rejim ki bon pou sante, byen balanse epi ki gen
anpil likid ladan L

Evite itilize dwog ak alkol, yo ka fé w gen mwens
kontwol de tet ou.

Rale gwo souf tou dousman si w santi w enkyete.
Pran yon ti repo si 1 posib.
Panse a kounyea. Konsantre sou bagay senp ou ka jere.

Swiv mezi pou anpeche maladi yo dekri nan ti liv sa a,
tankou byen lave men w ak mete men w sou bouch ou le
w ap touse.

Repoze w. Si posib jwenn yon 16t moun pou ranplase ou
yon fason pou ka gen tan pou repoze w san deranjman.
Fe plan byen avan pou yon moun ranplase w.

Eseye fé tan pou w fe ti ekzesis tankou al fe yon ti mache.

Ankouraje 1ot moun ki abite lakay ou pou yo adopte
konpotman ki bon pou sante.

Bay tet ou tan. Li ka pran tan pou moun ki malad la fe
mye.

Make sentom moun ki malad la genyen yon fason pou
genyen yo pre si w bezwen pale avek yon dokte.

Mande éd lé w bezwen 1.

Pa egzije twop de oumenm. Ou pa ka fé tout bagay
alafwa.




PLANIFYE BYEN AVAN POU REDWI ESTRES

Planifye pou lot eéd se yon fason ou ka redwi estres.
Fé aranjman pou yon moun oubyen plis pase yon
moun ka ede ou swanye yon manb fanmi an si w
vin two fatige, oubyen w vin malad oumenm. Si
yon manb nan fanmi an bezwen swen sante
espesyal, montre moun ki ka kouvri pou ou sou
bezwen espesyal e koman pou yo satisfé yo.

Yon zanmi, yon manb fanmi oubyen yon vwazen
ou ka konte fason w santi w avek li oubyen mande
| konsey pou ede w fe fas a estrés. Pa ret tann yon
manb fanmi an tonbe malad. Planifye byen avan.

Malgre bon jan zefo yo, kek moun ki bay swen pafwa gen
gwo reyaksyon lé yo estrese. Pami reyaksyon sa yo ou
jwenn:

Gwo batman ke oubyen palpitasyon
Difikilte pou respire oubyen kof lestomak ou sere
Santi tet vire oubyen endispoze

Fwison oubyen koutchale

Peé ou ka pedi kontwol oubyen “pedi tet ou”
Tranble, sekwe, oubyen swe

Santi w ap toufe oubyen w ap trangle

Ké plen oubyen vant fe mal

Pet sansasyon oubyen pikotman

Santi bagay yo pa reyel

Difikilte pou domi

Kék nan sansasyon sa yo sanble a sentom grip. Sonje
difrerans ant sansasyon sa yo ak sentom grip yo (lafyev,
tous, doule nan manm ak fatig). Li toujou enpotan pou
tcheke avek yon dokté sou nenpot sentom ki paret dwol.

S1 YON PANDEMI RIVE

Yon pandemi grip ka bay anpil estrés. Pou pifo moun,
sansasyon estrés disparét touswit apre koz ki te estrese vin
pase. Pafwa moun konn santi yo toujou estrese anpil tan
apré moman sa a vin pase. Reyaksyon sa yo nomal.

Si w gen sansasyon ki rann li difisil pou ou fonksyone nomal-
man, pale avék dokte w oubyen rele MassSupport Helpline
(Liy pou Jwenn Sipo) nan 866-237-8274 / TTY 617-536-5872.

Eske m ta Dwe Rele yon Dokté?
+ Si w gen yon ijans medikal, ou ta dwe rele 911 touswit.

Tcheke seksyon sou Lafyeév, Tous, Bwe Ase ak Kijan pou
Rann Moun ki Gen Grip la Alez pou we ki le ou ta dwe
rele yon dokte pou bagay sa yo.

Ou ka bezwen rele yon dokte pou rezon yo dekri nan ti liv
sa a, oubyen pou lot rezon ki konséne w. Ou dwe toujou rele
anvan w al we dokte. Avan w rele yon dokte eksepte nan ka
ijan, ranpli fom ki nan 1ot paj la, epi make lis kesyon w
genyen yo. Enfomasyon sa a ap ede dokteé a ba w konsey ki
korek.

SWEN LOPITAL PANDAN YON PANDEMI

Pandan yon gwo pandemi grav, lopital yo kapab gen
twop moun e yo ka bezwen tout espas yo pou yo
swanye pasyan ki malad pi grav yo. Yo ka monte klinik
espesyal nan kominote a, tankou nan lekol yo pou yo
swanye moun ki gen grip la oubyen |6t maladi. Y ap
ankouraje moun pou yo swanye tét yo, fanmi yo ak
vwazen yo lakay yo nenpot lé li posib. Evite kote ki gen
anpil moun tankou sal dijans ak sal datant, se yon fason
moun ka pwoteje tet yo kont grip la nan yon pandemi.



Rezime Enfomasyon pou Doktée a &

1. Rezon prensipal ki fe w rele a

2. Laj 3. Tanperati

4. Sentom prensipal yo

5. Konbyen tan moun nan genyen depi | santi | malad?

6. Okenn pwoblém pou respire? Wi 1 Non [ Respire vit 7 Difikilte pou respire

7.Vomisman? Wi [ Non Siwi, depi konbyen tan?

8. Bwe likid? QWi 1 Non Sinon, depi konbyen tan?

9. Manje nomalman? Wi O Non

10. Domi nomalman? QWi 1 Non

11. Kisa w fé pou trete maladi a?

12. Eske moun nan te vwayaje nan dénye semén oubyen 10 jou ki sot pase yo? Wi 1 Non
Ki kote? Ki le? Avek ki moun?

13. Make maladi kwonik oubyen pwoblém medikal:

14. Ansent?

15. Make medikaman pou |6t maladi oubyen 16t pwoblem:

16. Eske gen pyés |6t moun nan fanmi an ki malad? QWi 3 Non
Ki moun? Depi konbyen tan?

Ki sentom?

Enfomasyon pou m Swanye Grip la @

Kenbe enfomasyon enpotan sa yo la a yon fason pou 1 fasil pou

ou pou jwenn yo anka oumenm ak 1ot manb fanmi ou ta vin
malad. Se pou si w kenbe enfomasyon sa yo kouran. Itilize plis paj
si w bezwen.

a. Nimewo telefon dokte (yo):

b. Nimewo telefon famasi:
c. Nimewo telefon pou ijans medikal:
d. Nimewo telefon depatman sante nan zon kote w rete a:

e. Nimewo telefon moun ki pou ede w swanye moun ki malad la si w pa kapab:

f. Medikaman oumenm oubyen fanmi ou pran regilyéman:

Non Medikaman Doz

g. Algji oumenm oubyen manb fanmi ou fe:

Non Algji

h. Rejim espesyal oumenm ak manb fanmi ou ap swiv:

Non Rejim espesyal




Resous pou Swen Grip la

Klinik ki bay Vaksen kont Gip la 866-627-7968
nan Massachusetts flu_masspro_org
(Flu Vaccination Clinics in Massachusetts) (Pa tape “www”
Depatman Sante Piblik nan Massachusetts 888-658-2850

(Massachusetts Department of Public Health) (MDPH) 617-983-6800

Sit entenet MDPH sou grip www.mass.gov/dph/flu
(MDPH Flu Website)

Sit entenet Sant Ameriken pou Kontwol Maladi www.cdc.gov/flu
ak Prevansyon Grip

(US Centers for Disease Control and Prevention

Flu Website)

Sit Enténét sou Pandemi grip Depatman Sante ak www.pandemicflu.gov
Sevis Imen Ameriken

(US Department of Health and Human Services

Pandemic Flu Website)

Piramid Alimantasyon USDA www.mypyramid.gov
(USDA Food Pyramid)

Enfomasyon nan sit enténét sa yo kapab disponib an anglé selman.
Information at these websites may only be provided in English.

